
KANPALDIA
Larraitzen, Txindokiren maldan

egin dut akanpada.

Lautadan, elkarren segidan,

han daude gure dendak.

Agur, kaleko parrandak,

agur, herriko burrundak.

Banoa, motxila sorbaldan,

gogoak emanda.

Suaren txinparta biziak,

goraka doaz sutan.

Izar bat ari da dizdizka

oskarbi goienetan.

Kantuz ari naiz, enetxo,

oihan argitsu honetan.

Gauetan nauzu ametsetan

maitemin penetan.

Kukua kantuan ari da

kukuka Amezketan.

Maitea, ez zaitez fidatu

mutilen hitz goxotan.

Txantxan! Txoriak txioka,

hantxe habian gordeta.

Etzan naiz luze belarretan,

logurez beteta.
